Preeknotas vir Vrydag 7 Augustus 2009
Tema: Ons toekoms is God - nie goed/dinge nie
Gen 12:1 En die HERE het aan Abram gesê: Gaan jy uit jou land en uit jou familie en uit jou vader se huis, na die land wat Ek jou sal wys. 2 En Ek sal jou 'n groot nasie maak en jou seën en jou naam so groot maak, dat jy 'n seën sal wees. 3 En Ek sal seën diegene wat jou seën, en hom vervloek wat jou vervloek; en in jou sal al die geslagte van die aarde geseën word. 4 Toe het Abram weggetrek soos die HERE hom gesê het, en Lot het saam met hom getrek. En Abram was vyf en sewentig jaar oud by sy vertrek uit Haran. 5 En Abram het Sarai, sy vrou, en Lot, sy broerskind, geneem en al hulle besittings wat hulle bymekaargemaak en die slawe wat hulle in Haran verwerf het, en hulle het uitgetrek
Inleidend
Ons ken almal die gevoel van wakker lê in die nag en bekommer. Ons ken almal die gevoel van vrees en angstigheid. Krisisse en omstandighede hetsy deur ons toedoen of buite ons toedoen maak dat die lewe nie altyd maklik is nie.

In ons gesprek tydens ons gebedsgroep het ek beleef dat ‘n groot deel van ons groep huidiglik deur krisisse/omstandighede gaan wat ons met bekommernis vul. En miskien is dit, reflekterend van dit wat in ons geloofsgemeenskap in die breë aan die gebeur is.

Een ding van moeilike of beproewende omstandighede is dat dit verband hou met ‘n vrees of bekommernis oor die toekoms. In die fliek Back to the Future is Marty (gespeel deur Michael J Fox) in ‘n dolle gejaag om sy toekoms te verseker. Die prentjie is waarna hy kyk (in sy hand) lyk nie goed nie. Dis so waar van ons lewens. Ons toekoms hou verband met dinge soos ‘n huis, finansies, familie, ons beroep ens. Ons bekommer ons daaroor. Ons is in ‘n gejaag om dit in ekwilibrium te hou. Soos ‘n rekkie wat in ‘n rustende posisie is. Die oomblik as die rekkie beweeg raak ons bekommerd. As die prentjie ‘n bietjie anders lyk as wat ons dink dit moet wees pak die angs ons beet. 
Die vraag vanoggend is hoe hanteer ons die lewe met sy talle uitdagings? Hoe hanteer/verseker ons die toekoms? 

Alleereers moet ons besef: Ons toekoms is nie goed soos in dinge nie. Ons toekoms is Iemand. Dis God. Ons toekoms fokus nie horisontaal nie maar vertikaal. Kom ons kyk weer na ons teksverse. God breek in Abraham se lewe in. Genesis 12
a. God sê : “Ek sal…” Dis die toekoms - God se: “Ek sal” . Hoe vertaal ons dit konkreet? Sanlam.

2. Tweedens, Abraham moet vertrou: Dis nie maklik nie. Gaan uit jou land uit…na die land wat ek jou sal wys. Hoe lyk die land? Wag en sien…Dis moeilik om te vertrou. Charles Blondin oor die Niagara
3. Derdens, pasop om Lot saam te neem. Wat as God nie deurkom nie? Psalm 127 laat geen ruimte vir Lot nie. Going for broke with God
4. Hoe kan ek seker wees dat God sal deurkom? Die kruis bevestig dit
5. Hoe lewe ons dit prakties?

a. Hoor God se stem

b. Raak betrokke by diens en ‘n kleingroep.

